
				এই পাতাটির মুদ্রণ সংশোধন করা প্রয়োজন। 
ষোড়শ পরিচ্ছেদ SN) 9
পৰ্য্যন্ত অপেক্ষা না করিয়াই পাটনাদুর্গ হস্তগত করিবার জন্য ইলিশ সাহেব অতিমাত্র ব্যগ্ৰ হইয়া উঠিলেন।
পাটনা দুর্গ একরূপ অরক্ষিত ছিল । অল্প সংখ্যক সেনা লইয়া পাটনার নায়েব-নবাব মীর মেহেদী খাঁ নিরুদ্বেগে রাজকাৰ্য্য সম্পাদন করিতেন । নগর-প্রাচীরের অভ্যন্তরে পাটনার দুর্গ-আয়তন বৃহৎ নহে-তাহাও আবার এইরূপ অরক্ষিত ৷৷ ২৩ জুনের ' রজনীতে সে দুর্গে সেনাপতি ও সেনাদল নিশ্চিন্তহৃদয়ে নিদ্রিত হইবার পর, ইলিশ সাহেব নীরবে ইংরাজ কুঠিতে সেনা-সমাবেশ করিলেন। রজনী প্ৰভাত হইবার পূর্বেই ইংরাজ-সেনা তস্করের ন্যায় নগর-প্ৰাচীর উল্লঙ্ঘন করিয়া সিংহদ্বার উন্মুক্ত করিয়া দিল। নগর লুণ্ঠন আরম্ভ হইল ; সুপ্তোখিত নবাব-সেনা আত্মরক্ষা করিতে পারিল না ; মীর মেহেদী থা দ্রুতপদে মুঙ্গেরাভিমুখে পলায়ন করিলেন ; ইলিশ সাহেব সহাস্যবদনে প্ৰান্তরাশের আশায় ইংরাজ-কুঠিতে প্ৰত্যাবৰ্ত্তন করিলেন ; পাটনার রাজপথ নিরীহ নাগরিকগণের শোণিত-স্রোতে প্ৰাধিত হইতে লাগিল ।
একজন হিন্দু এবং একজন মুসলমান সেনা-নায়ক এত বিপদের মধ্যেও মীর কাসিমের লবণের মৰ্য্যাদা রক্ষা করিতে ত্রুটি করিলেন না । হিন্দু লালসিংহ ছত্ৰভঙ্গ সেনাদল সংগৃহীত করিয়া দুৰ্গদ্বার রুদ্ধ করিয়া দিলেন এবং প্ৰাণপণে দুৰ্গরক্ষা করিবার আয়োজন করিতে লাগিলেন । মুসলমান মহম্মদ আমীন দুৰ্গত্যিাগ করিয়া “চেহেল সেতুন” নামক পুরাতন প্ৰাসাদ অবরোধ করিলেন । এই প্ৰাসাদে অসুস্থ ইংরাজগণ DDLD BDBBBD DDB BKK TKK DBBB S S DBDLD g সাহেবের পাটনাবিজয় ব্যর্থ হইয়া গেল ;-দুর্গ হস্তগত হইল না ; ইংরাজগণ অবরুদ্ধ হইলেন ; কেবল নগরবাসিগণ ইংরাজ-সেনার অত্যাচারে জর্জরিত হইতে লাগিলেন ।

